
	     1.Անհրաժեշտությունը

	
	Որոշման ընդունումը պայմանավորված է «Ջրառ» ՓԲԸ-ի գործունեության ֆինանսական կայունությունն ապահովելու նպատակով 2026թ. ֆինանսական ճեղքվածքը մարելու անհրաժեշտությամբ։ 

	
	          2.Ընթացիկ իրավիճակը և խնդիրները

Հաշվի առնելով ՋՕ ընկերությունների կողմից 2026 թվականի համար ներկայացված ջրապահանջարկի ծավալը (ինքնահոս և մեխանիկական), ինչպես նաև ՀՀ վարչապետի մոտ 26.12.2025թ. կայացած խորհրդակցության արդյունքները, այն է՝ հնարավոր սակավաջրությունը մեղմելու, ինչպես նաև Սևանա լճից հնարավոր քիչ ջուր վերցնելու նպատակով 2026 թվականին միայն  Մխչյանի  և Ռանչպարի  պոմպակայաններով ոռոգման ջրապահանջարկը (լրացուցիչ 17.1 մլն․ խ/մ) ապահովելու հանձնարարականը, և 02.03.2026թ. փոխվարչապետ Տիգրան Խաչատրյանի մոտ տեղի ունեցած՝ «Ջրառ» ՓԲԸ-ի 2026թ. ծախերի վերաբերյալ խորհրդակցության արդյունքները, կից ներկայացված 2026թ. եկամուտների և ծախսերի նախահաշվի նախագծում «Ջրառ» ՓԲԸ-ի տարեկան ակնկալվող համախառն եկամուտները կազմում են՝ 3,300,441.5 հազ․ դրամ, իսկ նախատեսված անհրաժեշտ ծախսերը՝ 3,999,032.0 հազ․դրամ։ Ֆինանսական ճեղքվածքը կազմում է 698,590.5 հազ․ դրամ։
15.05.2026թ. կայացած Ֆինանսատնտեսական նախարարական կոմիտեի նիստի, ինչպես նաև 18.05.2026թ. ՀՀ ֆինանսների նախարարության գործընկերների հետ կայացած աշխատանքային քննարկման արդյունքերով ֆինանսական ճեղքվածքը վերահաշվարկվել է և կազմում է 429,478.0 հազար դրամ, այդ թվում՝

1․ Ռանչպար և Մխչյան պոմպակայաններով հավելյալ 17.1 մլն․ խ/մ ջրալրում ապահովելու համար անհրաժեշտ 56,000.0 հազար դրամի փոխարեն հաշվարկվել է 38,000.0 հազ․ դրամ, քանի որ 18,000.0 հազար դրամն արդեն իսկ հաշվարկված է եղել նախահաշվում։
 
2․ Էլ․ Էներգիայի 486,812,0 հազ․ դրամը հաշվարկվել էր հետևյալ կերպ. 17.1 մլն խ/մ ջրի մղմամբ 8.43 մլն կՎտ հոսանքի 1Կվտ-ի ծախսը հաշվարկվել էր 2025թ. վերջին 5 ամսվա միջին էներգիայի փաստացի վճարված սակագնի և 2026թ. 4 ամիսների կտրվածքով ձեռք բերված էներգիայի միջին սակագնի՝ 2025թ. 38.5 դրամ, 2026թ.՝ 41.4 դրամ, միջինը՝39.9 դրամ։ Սակայն ՀԾԿՀ-ի կողմից տրված կանխատեսման համաձայն 1 Կվտ-ի համար սակագինը կազմել է 39.6 դրամ /հաշվարկը կցված է/։ «Ջրառ» ՓԲԸ-ի կողմից ծախսվող էլէներգիայի հիմնական մասը՝ 80 տոկոսը, ծախսվում է մայիսից սեպտեմբեր ժամանակահատվածում։  Վերահաշվարկի արդյունքում Էլէներգիայի ծախսը կազմում է 8.43 մլն Կվտ*40.98 դրամ= 345,461.0 հազար դրամ։ 

3․ Աշխատավարձի մասով ճեղքվածքը 37,591.0 հազար դրամի փոխարեն հաշվարկվել է 35,000.0 հազար դրամ։ 4 հաստիքների համար հաշվարկված 2,500.0 հազար դրամ ճեղքվածը չեղարկվել է։
 
4․ Հիմնանորոգման աշխատանքների 54,000.0 հազ․ դրամը չեղարկվել է՝
Ախուրյանի ջրամբարի վարչական շենքի վերանորոգման աշխատանքներ՝ 32,000.0 հազար դրամ՝ ներառյալ նախագծանախահաշվային փաստաթղթերը, Ապարանի ջրամբարի վարչական շենքի վերանորոգման աշխատանքներ՝ ներառյալ նախագծանախահաշվային փաստաթղթերը՝ 22,000.0 հազար դրամ։ Հանվել է «Ջրառ» ՓԲԸ-ի վարչական շենքի նորոգման աշխատանքների համար պահանջվող 18,600.0 հազար դրամը։

5․ Վեդու ջրամբարի աշխատակազմի համար անհրաժեշտ պարագաներ՝ 2,017.0 հազ․ դրամ (համազգեստ՝ 20 անձի, կրակմարիչ, փչովի նավակ և այլն)։

6․ Եղվարդ համայնքով անցնող Արզնի-Շամիրամ ջրանցքի շուրջ 1,370 գծմ․ երկարությամբ հատվածի ցանկապատում՝ 9,000.0 հազ․ դրամ (նյութ, աշխատանք)։

7. Խորհրդատվական ծառայությունների համար 11,000.0 հազար դրամը չեղարկվել է։

8․ 480 նոր չափիչ սարքերի տեղադրում, սպասարկում և տեղեկատվության փոխանցում (Արազեն, Լոկատոր ընկերություններ)՝ հավելյալ 22,000.0 հազ․ դրամը չեղարկվել է։

9.Մալբրի համակարգի համար 1,500.0 հազար դրամը չեղարկվել է։

* Հարկ է նշել, որ վերոնշյալ դեֆիցիտի մեջ ներառված չէ որակավորված սպառողի կարգավիճակում մնալու համար անհրաժեշտ բանկային երաշխիքի գումարը։



	
	

	
	3. Տվյալ բնագավառում իրականացվող քաղաքականությունը
        
Սույն որոշման նախագծով առաջարկվում է պահանջվող գումարը վերաբաշխել 1004 «Ոռոգման համակարգի առողջացում» ծրագրի  12002 «Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար   ենթակառուցվածքների և բնակելի տների կառուցում» միջոցառման՝ ՀՀ կառավարության համաֆինանսավորման գումարներից՝ հաշվի առնելով, որ վարկային կամ դրամաշնորհային միջոցների օգտագործում այս միջոցառման համար ի սկզբանե նախատեսված չէ։ ՀՀ 2026 թվականի պետական բյուջեով նախատեսված միջոցները մասնակի կօգտագործվեն և սույն միջոցառման համար նախատեսված՝ ՀՀ կառավարության համաֆինանսավորման միջոցներից հնարավոր է վերաբաշխումներ կատարել, ինչպես նաև նույն ծրագրի «31013 Փոքր և միջին ջրամբարների կառուցում» միջոցառման համար հատկացված գումարներից՝ հաշվի առնելով, որ նախատեսված 9 ջրամբարի տեխնիկատնտեսական ուսումնասիրությունները նախատեսվում է իրականացնել ՎԶԵԲ-ի միջոցներով և ընթացակարգերով ։

	
	4.Կարգավորման նպատակը և բնույթը
«Ջրառ» ՓԲ ընկերության ֆինանսական կայունության ապահովում։


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է Ջրային կոմիտեի կողմից:

	
	6.Ակնկալվող արդյունքը

«Ջրառ» ՓԲ ընկերության ֆինանսական կայունության ապահովում։


	
	  7. Տեղեկատվություն

Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի մասով ավելացում կամ նվազեցում չի նախատեսվում:            Որոշման նախագծի ընդունմամբ այլ նորմատիվ իրավական ակտեր ընդունել անհրաժեշտ չէ:

  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության 2021 թվականի օգոստոսի 18-ի N 1363-Ա որոշման «3.3 Ջրային տնտեսություն» բաժնի 1-ին պարբերություն։   



